
<<Հանրային հատվածի կազմակերպությունների հաշվապահական հաշվառման մասին>> ՀՀ օրենքի նախագծի ընդունման վերաբերյալ ՀՀ էկոնոմիկայի նախարարության 01.12.11թ. թիվ 01/10.2.1/6696-11 գրությամբ ներկայացված դիտողությունների և առաջարկությունների վերաբերյալ

	Առաջարկության 
բովանդակությունը
	Արդյունքը

	1. Հանրային հատվածի կազմակերպությունների հաշվապահական հաշվառումը անհրաժեշտ է կարգավորել ոչ թե առանձին օրենքով, այլ գործող «Հաշվապահական հաշվառման մասին» օրենքում համապատասխան փոփոխություններ և լրացումներ կատարելու միջոցով, քանի որ հաշվապահական հաշվառման վարման հիմնական կանոնները (կրկնակի գրանցում, անընդհատություն) միասնական են  և Նախագիծը մեծամասամբ կրկնում է «Հաշվապահական հաշվառման մասին» ՀՀ օրենքը,
 2. Նախագիծը չի սահմանում հանրային հատվածի կազմակերպությունների կարգավիճակի և ֆինանսավորման աղբյուրների հետ կապված առանձնահատկությունների հաշվապահական հաշվառման վարման հարցերը,
3. Նախագծի հոդված 5-ից հանել «զուտ ակտիվների/սեփական կապիտալի» բառերը, քանի որ հանրային հատվածի կազմակերպությունները սեփական կապիտալ չունեն,
4. Նախագծի հոդված 7-ի 2-րդ մասի 3) ենթակետի հղումը ճշգրտման կարիք ունի,
5. Նախագծի հոդված 8-ի 5-րդ մասի գլխավոր հաշվապահի և հաշվապահի որակավորման պահանջը անհրաժեշտ է համապատասխանեցնել «Քաղաքացիական ծառայության մասին» ՀՀ օրենքի դրույթներին,

6. Նախագծի հոդված 10-ի 6-րդ մասից անհրաժեշտ է հանել «Հայաստանի Հանրապետության կառավարության սահմանած կարգով և ժամկետներում» բառերը, քանի որ սխալի ուղղման համար կառավարության որոշման անհրաժեշտություն չկա,
 7. Նախագծի հոդված 13-ի 2-րդ մասից անհրաժեշտ է հանել «անցկացման կարգը» բառերը, քանի որ գույքագրման անցկացման կարգը պետք է լինի միասնական,




8. Հոդված 14-ը վերախմբագրման կարիք ունի, քանի որ սկզբնական հաշվառման փաստաթղթերում, գրանցամատյաններում ներքին օգտագործման տեղեկատվությունն ամբողջությամբ գաղտնի չի կարող ճանաչվել:
	1. Չի ընդունվել: <<Հանրային հատվածի կազմակերպությունների հաշվապահական հաշվառման մասին>> ՀՀ օրենքի ընդունումը կիրառման տեսանկյունից ավելի դյուրին է, քանի որ այն կտարածվի միայն ՀՀ հանրային հատվածի կազմակերպությունների` ներառյալ նրանց ստեղծած հիմնարկների վրա և որով հստակ կսահմանվի միայն հանրային հատվածի կազմակերպությունների հաշվապահական հաշվառում կազմակերպելու և վարելու, ընդհանուր նշանակության ֆինանսական հաշվետվություններ պատրաստելու և ներկայացնելու միասնական հիմունքները և այլն:



2. Չի ընդունվել, քանի որ մեր գնահատմամբ լրացուցիչ պարզաբանման կարիք ունի, թե կոնկրետ ինչ առանձնահատկությունների մասին է խոսքը


3. Չի ընդունվել: Օրենքը տարածվում է ոչ միայն պետական կառավարչական այլ նաև  պետական և համայնքային ոչ առևտրային կազմակերպությունների վրա, որոնք կարող են ունենալ սեփական կապիտալ:

4. Ընդունվել է, նախագծում կատարվել է համապատասխան փոփոխություններ: 


5. Նախագծի հոդված 8-ի 5-րդ մասում նշվում է, որ «Հայաստանի Հանրապետության կառավարության կողմից սահմանված կազմակերպություններում գլխավոր հաշվապահ և հաշվապահ իրավունք ունեն աշխատել Հայասատանի Հանրապետության օրենսդրության համաձայն համապատասխանաբար գլխավոր հաշվապահի և հաշվապահի որակավորում ունեցող անձը», որով ապահովում է նաև «Քաղաքացիական ծառայության մասին» ՀՀ օրենքի դրույթներին համապատասխանության պահանջը: 

6. Ընդունվել է, նախագծից հանվել են նշված բառերը: 






7. Չի ընդունվել: <<Հանրային հատվածի կազմակերպությունների հաշվապահական հաշվառման մասին>> ՀՀ օրենքի նպատակը ըստ էության համապատասխան նորմերի (մոտեցումների) սահմանումն է, որոնց հիման վրա կազմակերպությունները պետք է պատրաստեն և ներկայացնեն ֆինանսական հաշվետվություններ: Այսինքն, <<Հանրային հատվածի կազմակերպությունների հաշվապահական հաշվառման մասին>> ՀՀ օրենքը այլ հարաբերությունների կարգավորման նպատակ չի հետապնդում: Հետևաբար, օրենքը անդրադառնում է միայն այն պարտադիր գույքագրմանը, որն անհրաժեշտ է ֆինանսական հաշվետվությունների արժանահավատությունը ապահովելու համար: Պարտադիր գույքագրումների մյուս դեպքերին, եթե դրանց անհրաժեշտությունը կա, պետք է անդրադառնան համապատասխան ոլորտները կարգավորող օրենքները:
8. Չի ընդունվել, քանի որ  նախագծի համաձայն` սկզբնական հաշվառման փաստաթղթերում, գրանցամատյաններում և ներքին օգտագործման համար կազմված հաշվետվություններում պարունակվող տեղեկատվությունը համարվում է գաղտնի: Այսինքն նշված փաստաթղթերում ներառված բոլոր տեղեկատվությունը համարվում է գաղտնի:



